BÀRDACHD NA H-ÒIGRIDH SNAIDHTE ANN AN CLACHAN GHALLAIBH AIG PÀRLAMAID NA H-ALBA

Na cleachdaibh ro 8m 31 Am Faoilleach 2005

Bidh dithis sgoilear òga agus an teaghlach a’ cruinneachadh aig Pàrlamaid na h-Alba an-diugh airson a’ bhàrdachd aca fhaicinn snaidhte ann an clach Ghallaibh a bhios stèidhte taobh a-muigh togalach Pàrlamaid na h-Alba.

Chaidh am farpais ‘Rock On’ a chur air chois do chloinn air feadh Alba is aca ri pìos bàrdachd no rosg a sgrìobhadh ann an Gàidhlig no Beurla a bha a’ toirt dealbh air geòlas is sealladh-tìre na dùthcha.  Fhuair an fharpais còrr air 1000 pìosan bàrdachd agus bha dùbhlan aig na britheamhan Gàidhlig is Beurla taghadh a dhèanamh.  Aig a cheann thall ‘s i Mairead NicNèill à Àrd Sgoil Bhàgh a’ Chaisteil, Barraigh, a tha 15 bliadhna dh’aois a bhuannaich an fharpais Ghàidhlig.  Bhuannaich Robert Adam, a tha 14 bliadhna dh’aois, à Cushnie ann an siorrachd Obar Dheathain an fharpais Bheurla agus an fharpais gu h-iomlan.  

Thig na h-aoighean agus na dithis chloinne a bhuannaich an fharpais uile còmhla ann am for-thalla na Pàrlamaid aig 11.30 sa mhadainn.  Bidh riochdairean à Dualchas Nàdair na h-Alba, Bòrd na Gàidhlig, an com-pàirteachas ‘Rock On’ agus Fèis Geòlas na h-Alba an làthair cuideachd.  

Thuirt Mairi NicIlliosa, neach-labhairt Dualchas Nàdair na h-Alba, gun robh na freagairtean a thàinig a-steach air feadh Alba iongantach fhèin math.  Thuirt i:  “Tha am bàrdachd a’ toirt dhuinn dealbh air clach-eòlais Alba agus bòidhchead an sealladh-tìre agus tha e gu math freagarrach gur ann air clach, a chaidh cuideachd a cleachdadh ann an togalach na Pàrlamaid, a bhios am bàrdachd a nochdadh.  Tha an fharpais air togail air a’ cheangal làidir a tha ann eadar dualchas nàdarrach is dualchas cultarach na h-Alba agus thathar an dòchas gum bi daoine òga air am brosnachadh gus barrachd Ghàidhlig a chleachdadh ann am bàrdachd den leithid.  Tha sinn a’ cur meal a naidheachd air Mairead agus tha sinn an dòchas gun còrd an latha rithe fhèin is a teaghlach.”

Thuirt Donnchadh Fearghasdan, Cathraiche Bhòrd na Gàidhlig: “Leis cho bunaiteach is a tha a’ Ghàidhlig do chultar is dualchas na h-Alba, tha e dha-rìreabh iomchaidh gum bi i snaidhte ann an clach taobh a-muigh Pàrlamaid na h-Alba. Tha sinn làn chinnteach gum bi muinntir Bharraigh ceart cho moiteil anns a’ bhana-bhàrd òg aca is a tha sinne aig Bòrd na Gàidhlig.“

‘S e Dualchas Nàdair na h-Alba a tha a’ stiùireadh a’ phròiseict ‘Rock On’, a tha ag amas air geòlas Alba a chur air adhart agus clann a bhrosnachadh gus barrachd ionnsachadh air eachdraidh an geòlas a chruthaich Alba.  

Bidh na clachan air an taisbean le Seoras Reid, an Oifigear-Riaghlaidh, aig Pàrlamaid na h-Alba, 31mh Am Faoilleach aig 11:30 sa mhadainn air taobh a-muigh slighe a-steach dhan a’ Phàrlamaid, mu choinneamh Gailearaidh na Bànrighe.  Tha cuireadh a’ dol gu na meadhanan a thighinn chun an fhosgladh, far am bi na luchd-buannachaidh, clach-eòlaiche agus riochdairean bho na diofar buidhnean rim faotainn airson agallamhan is dealbhan.

Bidh dealbhan ri fhàighinn an asgaidh bho Mairi no Angela (faic gu h-iosal), a thèid an togail air an làtha.

